
   «Садра çунать хĕрлĕ пилеш вучахĕ,

Анчах вăл никама та ăшăтмасть», —

Чуна кĕрет Есенинăн сăмахĕ,

Вăл çуратать çĕн юрă, çĕн сăмах.

Хуркайăк картисем, ăçта вĕсем халь

Вĕсемсĕрех халь йывăр-ха чуна.

Тен, çавăнпах-ха шухăшсем пит шухă,

Тен, çавăнпах садра пилеш çунать.

Садра халь кĕркунне пек хăш чухне.

Асри ачалăх уйăх пек çап-çутă.

Çут пайăрка пек сӳннĕ çуркунне.

Садра халь кĕркунне, ман пурнăçра та.

Анчах вăл çуркунне пек хăш чухне.

Асри ачалăх уйăх пек çап-çутă,

Çут пайăрка пек сӳннĕ çуркунне.

  